
Annotatsiya: Mazkur maqolada bo‗lajak o‗qituvchilarda raqamli texnologiyalarga oid 

kompetentlikni rivojlantirishning o‗ziga xos xususiyatlari haqida so‗z yuritiladi. Raqamli 

texnologiyalarning mazmuni, tarkibi va ulardan foydalanish masalalari yoritilgan. 

Kalit so‗zlar: mustaqil ta‘lim, axborot resursi, raqamli texnologiya, ta‘lim vositalari, 

kompetentlik.  

 

Hozirgi globallashuv sharoitida talabalarning raqamli kompetentligini 

rivojlantirish muammosi uzluksiz ta‘lim tizimiga axborot-kommunikatsiya 

texnologiyalarini faol joriy etilishi bilan izohlanadi. Chunki axborot-kommunikatsiya 

texnologiyalaridan ta‘lim sohasida foydalanish samaradorligini oshirish maqsadida 

jamiyat ijtimoiy-iqtisodiy, siyosiy, madaniy hayotining barcha jabhalarida asosiy 

rivojlanish omili sifatida infokommunikatsiyani kuchaytirish tadqiqotlarda taklif 

qilinmoqda.   

Bugungi olib borilayotgan tadqiqot ishlarining asosiy maqsad raqamli 

texnologiyalari asosida uzluksiz ta‘lim sifatini oshirish imkonini beradigan, barcha 

daraja va bosqichlarda ta‘lim olish, shaxslarga teng imkoniyatlar yaratadigan yagona 

global raqamli ta‘lim makonini yaratishdan iboratgir. Shu bois, globallashuv 

sharoitida talabalarning raqamli kompetensiyasini rivojlantirish muammosi kelib 

chiqmoqda, chunki ta‘limda raqamli texnologiyalardan foydalanish va ularning talaba 

shaxsini rivojlantirishga ta‘siri bilan bog‗liq turli jihatlarni o‗rganish muhim 

hisoblanadi. Shuning uchun raqamli texnologiyalardan ta‘lim jarayonida foydalanish 

va talabalar bilimini baholash usullariga mos o‗zgartirishlar kiritishni tahlil qilish 

muhim jihatlardan biridir. Shuningdek, raqamli texnologiyalarning talabalar uchun, 

ayniqsa, rivojlanayotgan mamlakatlarda foydalanish imkoniyati va bu ularning ta‘lim 

olishga qanday ta‘sir qilishiga oid masalalarni o‗rganishni hamda talabalarda raqamli 

kompetensiyani rivojlantirishga qaratilgan turli yondashuvlar samaradorligini 

o‗rganish, samarali usul va vositalarni aniqlash ham muhim masalalardan biri 

sanaladi [1]. 

Ta‘limda raqamli texnologiyalardan foydalanishning ijtimoiy va axloqiy 

jihatlari, xususan, shaxsiy ma‘lumotlarni himoya qilish hamda raqamli tengsizlikka 

qarshi kurash kabi masalalarni o‗rganish zarur. Bundan fashqari ta‘limda raqamli 

texnologiyalarni rivojlantirish albatta globallashuv jarayonlari bilan uzviy bog‗liq. 

Globallashuv sharoitida talabalarning raqamli kompetentligini rivojlantirish 

kompleks va ko‗p tarmoqli yondashuvni talab qiladigan murakkab ilmiy muammodir.  

Shunung uchun oliy ta‘lim muassalari ta‘lim va tarbiya jarayoniga talabalarning  

raqamli kompetentligini rivojlantirishni innovatsion yondashuvlarini ishlab chiqishi 

lozim.  

Rivojlangan mamlakatlar ta‘lim muassasalarida olib borilayotgan tadqiqotlarni 

tahlil etish asosida o‗z mentalitetimizga mos holda talabalarning raqamli 

kompetentligini rivojlantirish muhim muammolardan biri sifatida e‘tirof etishimiz 

mumkin. Bundan axborot texnologiyalari va raqamli iqtisodiyotning jadal rivojlanishi 

sharoitida muvaffaqiyatli professional kadrlar tayyorlash uchun kompyuter, internet, 

elektron resurslar va dasturiy ta‘minotlar bilan ishlash qobiliyati zarurati kelib 

chiqadi [2]. 

Xorijiy tajribalar asosida ta‘lim jarayonini tashkil etish uchun talabalarning 

raqamli kompetentligini rivojlantirishda kompyuter va dasturiy ta‘minotning asosiy 

tamoyillarini bilish hamda tushunish, ma‘lumotlarni qidirish, qayta ishlash uchun 

elektron resurslardan foydalanish, elektron hujjatlarni yaratish, tahrirlash, internetda 

muloqot qilish va ishlash qobiliyatiga ega bo‗lish muhimdir. 

Talabalarning raqamli kompetentligini rivojlantirishdagi asosiy muammolardan 

biri texnologiyaning jadal rivojlanishi tufayli bilim va ko‗nikmalarni doimiy ravishda 

yangilab turish zarurati hisoblanadi. Shuningdek, talabalarning turli guruhlari 

o‗rtasida raqamli savodxonlik darajasidagi farqlarni ham hisobga olish kerak. 

Shuning uchun talabalarning raqamli kompetentligini rivojlantirish muhim 

muammodir. Chunki raqamli kompetensiya insonlarning raqamli ko‗nikmalar hamda 

bilimlarni qanday egallashi va ulardan qanday foydalanishni o‗z ichiga oladi.  

Raqamli kompetensiya shaxsiy, ijtimoiy va professional maqsadlarga erishish 

uchun raqamli texnologiyalardan samarali va unumli foydalanish qobiliyatini 

anglatadi, hamda kompyuter, axborot va media savodxonligi hamda raqamli muloqot 

ko‗nikmalarini o‗z ichiga olgan ko‗nikmalarni o‗z ichiga oladi [3]. Shu bois, 

zamonaviy jamiyatda raqamli kompetentlikni rivojlantirishni muhim masala sifatida 

e‘tirof e‘tish lozim. Chunki raqamli texnologiyalar barcha sohalarga  keng ko‗lamda 

tarqalayotganligi tufayli soha mutaxassislari uchun zaruratga aylanmoqga.  

Sohaga oid ilmiy tadqiqotlar ishlarini tahlil qilar ekanmiz talabalarning raqamli 

kompetentligini rivojlantirishda, raqamli ko‗nikmalarni o‗rganishda motivatsiya va 

o‗z-o‗zini tartibga solishning o‗rni, raqamli texnologiyalarning diqqat va xotira kabi 

kognitiv jarayonlarga ta‘siri hamda o‗qitishda turli xil usullarning samaradorligini 

oshirish kabi bir qator vazifalarni amalga oshirish muhim sanaladi [3], [5]. 

Tahliliy ma‘lumotlar asosida aytish mumkinki, talabalarning raqamli 

kompetentligini rivojlantirish zarurati mavjud bo‗lib, u fanlararo hamkorlikni va 

texnologiyani qanday o‗rganishi hamda undan foydalanishni, chuqur tushunishni 

talab qiladi. Shuning uchun talabalarning raqamli kompetentligini o‗qitish va 

baholashning samarali usullarini ishlab chiqish, bu sohadagi bilim va ko‗nikmalarni 

doimiy ravishda yangilab turish uchun shart-sharoit yaratish lozim. Shu bilan birga 

talabalar o‗rtasida raqamli texnologiyalarni o‗rganish va ularni kasbiy faoliyatda 

qo‗llash motivatsiyasini rivojlantirish muhim element hisoblanadi. Shuning uchun 

ma‘ruza, amaliy mashg‗ulotlarda turli xil o‗qitish usullaridan foydalanishni hamda 

mustaqil ish, loyiha topshiriqlari va shu kabilarni qo‗llash, o‗qitish usullarini 

tanlashda talabalarning individual xususiyatlarini va ularning raqamli savodxonlik 

darajasini hisobga olish lozim [5]. 

Talabalarning raqamli texnologiyalarga oid bilim va ko‗nikmalarni sinovdan 

o‗tkazish, ularni amaliyotda qo‗llash qobiliyatini baholashni o‗z ichiga olgan 

kompleks yondashuv asosida amalga oshirilishi kerak. Buning uchun talabalarning 

raqamli kompetentligini rivojlantirishni doimiy ravishda yangilab turishga oid  shart-

sharoitlarni va mexanizmlarni ishlab chiqish muhim sanaladi. Buning uchun esa turli 

tadbirlar, masalan, seminarlar, treninglar, malaka oshirish kurslari va hokazolarni 

tashkil etish zarur. Shuningdek, talabalar o‗rtasida raqamli texnologiyalarni o‗rganish 

va ularni kasbiy faoliyatda qo‗llash motivatsiyasini rivojlantirish kerak. Buning 

uchun turli xil usullardan foydalanishni taqozo etadi. Masalan, qiziqarli loyihalar 

yaratish, haqiqiy muammolar bilan ishlash, musobaqalar tashkil etish va hokazo. 

Shunday qilib, talabalarning raqamli kompetentligini rivojlantirish kompleks 

yondashuvni va turli xil o‗qitish hamda baholash usullaridan foydalanishni talab 

qiladigan dolzarb muammodir. Bu axborot texnologiyalari va raqamli iqtisodiyotning 

jadal rivojlanishi sharoitida talabalarning muvaffaqiyatli kasbiy faoliyati va shaxsiy 

rivojlanishi uchun zarurdir. 

Tahlillardan kо‗rish mumkinki, ―raqamli ta‘lim‖ atamasi keng qamrovli va 

umumiy hisoblanadi. Tadqiqot davomida ta‘lim sohasidan aynan о‗qitishga oid, ya‘ni 

―didaktika‖ yо‗nalishida raqamlashtirishning ilmiy-nazariy jihatlari bо‗yicha 

izlanishlar olib borilgan.   

Tahlil qilingan manbalarni umumlashtirgan holda shuni aytish mumkinki, 

yuqoridagi barcha ishlar ta‘lim sharoitida raqamli kompetensiyani oshirishga yangi 

yondashuvlarni ishlab chiqadi, raqamli kompetensiyaning pedagogik jihatlarini har 

tomonlama nazariylashtirish va amaliyotga tatbiq etishga harakat qiladi, 

raqamlashtirishning globallashuv aspektlari ta‘sirida oliy ta‘lim muassasasi raqamli 

kompetensiyani o‗zgartirish bo‗yicha keyingi tadqiqotlar loyihasini ishlab chiqadi. 

Shuni ta‘kidlash mumkinki, raqamlashtirishni rivojlanishi sharoitida ta‘lim tizimi 

oldida turgan muammolar orasida ijobiy va salbiy tomonlari ham mavjud.  

Ta‘lim tizimidagi bevosita ijobiy muammolarga kelsak, ulardan 

texnologiyaning o‗zgarishi, raqamli ta‘lim muhiti va sun‘iy intellektning rivojlanishi 

bilan bog‗liq axborot-texnologik muammolar aniqlandi, bu esa uni yangi yuqori 

darajaga olib chiqishi mumkin. Masalan, ilmiy tahlillarga ko‗ra talabalar axborot 

texnologiyalari muammosining asosiy afzalliklari sifatida quyidagilarni ta‘kidladilar: 

bepul kirish (ta‘lim portaliga ulanish, internetdan foydalangan holda dunyoning 

istalgan nuqtasidan videoma‘ruzalar); raqamli ko‗nikma va malakalarni oshirish, har 

qanday sharoitdan qat‘iy nazar darsda qatnashish imkoniyati. 

Raqamli ta‘lim tizimining yana bir ijobiy tomonlari – bu internet tarmog‗i 

mavjud bo‗lgan dunyoning istalgan nuqtasidan dars mashg‗ulotlarida qatnasha olish 

imkoniyatini beruvchi va undan foydalanishni qulay deb hisoblagan proktoring 

tizimi, shuningdek, onlayn ofislar orqali hujjatlarni topshirish tizimi, ulardan faol 

foydalanishdir [4]. 

Ko‗pgina talabalar globallashuv sharoitida ta‘limni raqamlashtirish doirasidagi 

masofaviy shakl – onlayn ta‘lim istiqbolli ekanligini ta‘kidlaydilar va hatto 

onlayn/masofaviy ta‘lim amaliyotining ajralmas qismiga aylanmasa ham, ta‘lim 

jarayonida bunday o‗rganishni yanada rivojlantirish hech bo‗lmaganda elementlari 

mavjud bo‗ladi, deb hisoblashadi. O‗qituvchilar talabalarning ta‘lim olish 

jarayonlariga salbiy ta‘sir ko‗rsatadigan quyidagi muammolarni ko‗rsatishadi [5], [6]: 

 o‗qituvchi va tengdoshlar bilan aloqa yetishmasligi; 

 ishonchli internet aloqasi yo‗qligi; 

 onlayn ta‘lim uchun zarur jihozlarning yetishmasligi. 

Bugungi kunda talabalarning ko‗pchiligi uchun asosiy va dolzarb ma‘lumot 

manbayi internet-resurslardir. Bu aniq, chunki taʼlimni raqamlashtirish axborot 

texnologiyalari sohasini rivojlantirishni nazarda tutadi. Internet – bu istalgan vaqtda 

turli xil kerakli ma‘lumotlarni olish imkonini beradi. Shuningdek, ushbu 

tadqiqotlarda ishtirok etgan talabalarning aksariyati o‗qitish uchun internet saytlari va 

ta‘lim platformalarini kuzatib borishadi, bu ham raqamli asr va hozirgi zamon uchun 

tabiiydir. Hozirgi vaqtda ta‘lim tashkilotlarini internetga kirish bilan yagona raqamli 

tarmoqqa ulanishi odatiy holdir. Bu nafaqat qulay, balki dolzarb va zamonaviy. Bu, 

shuningdek, kerakli ma‘lumotlar oqimini olish uchun ko‗proq imkoniyatlar beradi. 

Olingan natijalarga asoslanib, talabalarning ko‗pchiligi LMS (ta‘limni 

boshqarish tizimi) texnologiyasini qulay deb hisoblashini ta‘kidlash mumkin. Ushbu 

texnologiya ta‘limni yanada qulay va mobil qiladi. LMS texnologiyasi dunyoning 

istalgan nuqtasidan istalgan qurilmadan kirish mumkin boʻlgan oʻquv materiallari – 

video darslar, maʼruzalar, taqdimotlar, kitoblar va kurslar omboridir. Zamonaviy 

dunyoda bu, ayniqsa, dolzarbdir, chunki ko‗plab ta‘lim muassasalari masofaviy yoki 

aralash ta‘limdan foydalanadilar, bu esa mustaqil ravishda o‗rganish va ma‘lum 

formatdagi ma‘lumotlarni mustaqil ravishda olishni o‗z ichiga oladi. 

Talabalarning ta‘limini raqamlashtirishni rivojlantirishning eng muhim 

tendensiyasi, shaxsni butun umr davomida uzluksiz rivojlantirishga qaratilgan 

faoliyatning universal shakli sifatida uzluksiz ta‘lim tizimini shakllantirishdir. 

Zamonaviy dunyoda shaxsning o‗ziga xos raqobatbardosh xususiyati tufayli o‗z 

qobiliyatlarini uzluksiz rivojlantirish har bir insonning afzalligi hisoblanadi. Bugungi 

kunda bu jihatga katta e‘tibor qaratilmoqda [7], [8]. 

Yuqorida aytib o‗tilganidek masofaviy ta‘lim formati bugungi kunda, ayniqsa, 

dolzarbdir. Bu tendensiya globallashuvning kengayishi nuqtayi nazaridan, ayniqsa, 

muhimdir. Shu bois talabalar uchun masofaviy taʼlimda axborot texnologiyalarni 

rivojlantirish zamonaviy dunyoda taʼlimni raqamlashtirishning eng muhim 

vazifasidir. 

